    СОӨЖ1: 1-СӨЖ тапсырмалары бойынша кеңес беру. 
HTML жабдықтарымен статикалық сайт құру тәсілдері. Негізгі тәгтер, олардың атрибуттары.
[bookmark: _Toc413727031][bookmark: _Toc414686601]HTML тілінің атқаратын қызметі
Web-беттер экранда ықшам түрде безендіріліп көрсетілгенмен, HTML тілі мәтіндерді пішімдеп (форматтап) көрсететін тілге жатпайды. Өйткені әрбір тұтынушы әртүрлі компьютерлерді пайдаланады. Сол себепті жаңа ғана зауыттан шыққан бір компьютердің Wіndows жүйесінде жұмыс істей алатын броузері бар болса, екінші бір тұтынушы компьютері тек MS DOS жүйесінде жұмыс істейтін ескі браузерді пайдалануы мүмкін. Бұл екеуінің көрсету мүмкіндіктері әртүрлі болғандықтан, бір файл екеуіне екі түрлі болып көрсетіледі. Ал, үшінші компьютердегі Web-беттердің мәтіндері зағиптарға арналған Брайль қаріптері арқылы берілсе, оның нәтижесі тіпті басқаша болады. 
Құжаттарды әрбір тұтынушының әртүрлі құрылғыларда және әртүрлі браузер программалармен көретіндіктерін ескерсек, HTML тілін мәтіндерді пішімдеу (форматтау) тәсілдерін жазуға арналған тіл деп айтуға болмайды. Ол Интернеттегі мәтін бөліктерінің атқаратын қызметін анықтап, соларды әрбір тұтынушыға бейімдеп жеткізе алатын құжатты функционалды түрде белгілейтін тіл болып табылады.
Мысалы, егер мәтін тақырыбын бейнелеу керек болса, онда HTML коды оны тақырып ретінде көрсетуге тырысады. Тақырыптың белгілеу коды алынған соң, оны броузер-программа өз мүмкіндігін пайдаланып, оны үлкейтіп ірі әріптермен жазуы ықтимал немесе тек экран жолдарының ортасына жылжытып қана көрсетуіне де болады. Ал егер бұл құжат мәтіні дыбыс синтезаторы арқылы берілетін болса, онда тақырып қаттырақ шығатын дауыс арқылы айтылып, одан соң аздап үзіліс жасалуы да мүмкін. 
HTML тілінде мәтінді форматтау тәсілдерінің де бар екенін айтып кету керек, бірақ жалпы тұрғыдан алғанда құжаттың мазмұны мен оны безендіріп көрсету жолдарының айырмашылығы сақталып отырады. Мысалы, HTML тілінің соңғы [5.0] нұсқасында мәтінді форматтау командаларын пайдалану ұсынылмаған. 
[bookmark: _Toc413727032][bookmark: _Toc414686602]HTML командалары
HTML тілінің бастапқы мәтінді белгілейтін командалары белгі немесе тәг (tag) деп аталады. Тәг символдар тізбегінен тұрады. Барлық тәг “кіші” (<) символынан басталады да, “үлкен“ (>) символымен аяқталады. Осындай қос символ тізбегі бұрыштық жақшалар деп те аталады. Ашылатын бұрыштық жақшадан соң команда аты болып табылатын түйінді сөз – тәг орналасады.
Тілдің әрбір тәгі бір арнаулы қызмет атқарады. Тәгтің аты (ағылшын тіліндегі) оның қызметімен сәйкес келеді. Олардың жазылуында әріптер регистрі ешбір рөл атқармайды, бас әріпті де, кіші әріптерді де қатар қолдана беруге рұқсат етілген. Бірақ тәг атауларын жай мәтіннен айыру мақсатында оларды бас әріппен жазу қалыптасқан. 
HTML тілінің бір тәгі әдетте құжаттың белгілі бір бөлігіне, мысалы бір абзацқа ғана, әсер етеді. Осыған орай екі тәг қатар қолданылады: бірі – ашады, екіншісі – жабады. Ашатын тәг белгілі бір әсер ету ісін бастайды, ал жабатын тәг – сол әсерді аяқтайды. Жабу тәгтері қиғаш сызық символымен (/) басталуы тиіс.
Кейбір тәгтер өз жазылу орнына қарай тек бір ғана әсерін тигізеді. Мұндайда жабу тәгі қажет болмай қалады да, ол жазылмайды. Егер тәг ретінде HTML тілінде қолданылмайтын түйінді сөз жазылып кетсе, онда оның ешбір әсері болмайды. Броузер арқылы құжат экранда көрсетілген шақта тәгтердің өздері бейнеленбей, тек олардың құжат мәтініне тигізетін әсері ғана білініп тұрады.
[bookmark: _Toc413727033][bookmark: _Toc414686603]Тәг атрибуттары
Көбінесе ашылу тәгтерінің орындалатын іс-әрекеттерді түрлендіретін атрибуттары болады. Атрибуттар немесе сипаттамалар – тәг атауынан және бір-бірінен бос орын арқылы бөлініп жазылатын қосымша түйінді сөздерден тұрады. Көбінесе атрибуттар оның мәнін жазуды талап етеді. Атрибут мәні оның түйінді сөзінен теңдік белгісі (=) арқылы бөлініп жазылады. Атрибут мәні қостырнақшаға (тік жазылған қостырнақшаға ") алынып жазылуы тиіс, бірақ кейде қостырнақшаны жазбаса да болады. Жабылу тәгтерінің ешқашанда атрибуттары болмайды.
HTML тәгтеріне мысалдар:
	<HTML>
  <HEAD>  Жалпы тақырып <TІTLE> Терезе тақырыбы  </TІTLE>  
  </HEAD> 
  <BODY> <H1> Ең ірі мәтін </H1> <BR>
    <H2> Кішілеу мәтін</H2>  <HR>
    <P> <H3> Бірінші абзац </H3>
HTML құжаты сол құжаттың негізгі мәтінінен және белгілеу тәгтерінен тұрады да, қарапайым символдар жиыны болып табылады. Сондықтан оны құрастыру үшін жай қарапайым мәтіндік редактордың бірін, мысалы Wіndows ортасындағы Блокнотты пайдалана беруге болады. BR тәгі жаңа жолға көшуді қамтамасыз етеді. Р тәгі жаңа абзац жасайды. <HR>
        <H3> Екінші абзац </H3> 
    <P> Абзац үшін жабу тәгі қажет емес. HR тәгі көлденең   
    сызық сызады.  <HR> 
  </BODY>  
</HTML>


HTML тәгтерінің қосарланып жазылуы:
	<HTML>     		...		</HTML>
<HEAD>     		...		</HEAD> 
<H3>       		...		</H3> 
<LІ>        		...		</LІ>



HTML тәгтерінің жалқы жазылуы:
	<BR>     	...
<HR>		...
   <FRAME>	...


HTML тәгтерінің атрибуттарымен бірге жазылуы:
	<BODY  BGCOLOR="YELLOW" TEXT="BLUE" >	...
<HR  COLOR=RED  SІZE=16 WІDTH=100%>	...
<HR> <A HREF="FІSH.JPG"> балық  </A>	...
<P> <ІMG SRC="FІSH.JPG" WІDTH=500 HEІGІT=250>	 …


HTML құжаты сол құжаттың негізгі мәтінінен және белгілеу тәгтерінен тұрады да, қарапайым символдар тізбегі болып табылады. Сондықтан оны құрастыру үшін жай қарапайым мәтіндік редактордың бірін, мысалы Wіndows ортасындағы Блокнотты пайдалана беруге болады. 
Енді қарапайым түрде құрастырылған HTML құжаттарының мысалы ретінде зертханалық жұмыстар қарастырайық.

